
Kiñũ'ũ ru'  
di'kiuã̀jang ke ka'mẽ pa 

kunèun' biu' ñ'jiɛ̃̀ k'

Ru' di'kiuã̀jãdgan ke ta'mẽ̀nan pa gunèun'an en biu' ñ'jiɛ̃̀gan, 
bɨj̀ɨy ru'dat ga'ẽ̀dat di'kiuã̀jãng dat'ẽ̀ ru' di'kiuã̀jãng ke  

nũ'ũ ru' ñ'jiɛ̃̀  xi'iùy nkjuande jĩ'ĩp y la'iãjãung nkjuande biu' 
xkriung bɨj̀iy ljùng rɛ' di'kiuã̀jãng, nkuɛñk'an rnu' tajɛ'p  

biu' di'kiuã̀jãng ke li'iajaun' ke kiñũ'ũ.

•	 Niñ'ã' di'kiuã̀jãng jĩ'ĩp 'mɛ̀jɛ Kampu' 
Xkriump.

•	 Ru' rañ'jiɛ̃̀  xi'iùy ke njũ'ũ es nduk ya 
lamĩ kantàp ke biu' npu' na'ĩ̀ majañ.

•	 Ru' rañ'jiɛ̃̀  xi'iùy dixiants' mjàu li'iajaun' 
niñ'ã' npu'.

•	 Ru' rañ'jiɛ̃̀  xi'iùy nkjuande liñkjiande 
biu' xkriung y jĩ'ĩp pa nda nk'ɨx a nda 
gamay.

•	 Bu' gamàjañ npu' y ru'dat gamàjañyat 
de ru' estados gañ'jũ̀ ru' rañ'jiɛ̃̀ , 
gak'ia'añ pake nip lamɨ,̀ y ru'dat 'liɛdat 
xi'iùyat tal'ajau en biu' ñ'jiɛ̃̀bat 'mɛ̀jɛ pɨk.

•	 Ru' rañ'jiɛ̃̀  ke kjuɨ ̃'̀ pa tal'ajau ke ndudat 
gak'ià'añ en kam'usgan.

Ru' rañ’jiɛ̃̀  mas la'iàjaun' de de niñ'ã' di'kiuã̀jãng:



De ru' di'kiuã̀jãdgan, kua tẽ̀':

•	 Taju'unan gunèun'an biu' ñ'jiɛ̃̀gan sin 
ke ni nda na'au lamàjaygan, giñẽ'ẽn 
'mɛ̀jɛ pɨk, y nkjuande n'uɛ̀dan k'iɨx en 
biu' ñ'jiɛ̃̀gan.

•	 Biu' kichjau' 'mɛ̀jɛ guichà'abat kanuye 
rañ'jiɛ̃̀  bɨj̀ɨy nda landeù'ts y gunèun'an 
biu' ñ'jiɛ̃̀gan, kua n'uĩ̀nan y bɨj̀ɨy lkɨ ̃'̀ biu' 
ñ'jiɛ̃̀ .

•	 'Mɛ̀jɛ nda ñ'jiɛ̃̀  ke limĩ nkuɨ'̃ɨñan 
biu' ñ'jiɛ̃̀gan. Nkjuande lama'ap ru' 
gajudgan ke ta'mẽnan y 'mɛ̀jɛ ru' nɛp 
taju'unan ta'uĩ̀nan.

•	 Ru' 'liɛdat y ru' kimjiajay y 'mɛ̀jɛ ru' 
kam'us ndùjuyat gikiɨ'̃ ru' di'kiuã̀jãmbat.

•	 Ni nda 'lɛ la'ã̀'ãu gik'ìu o dimiut gik'ĩ si 
gunèun' ñ'jiɛ̃̀p.

•	 Biu' ñ'jiɛ̃̀  'mɛ̀jɛ pɨk gik'ìu' bɨj̀ɨy nda 
landèu' riñ'jiɛ̃̀ .

Ru' gmayat kutɛ'ɛ kuã̀jãdat, ru' gmàjañat y ru' libiay ndjùyat:

•	 'Mɛ̀jɛ dixiàn gmayat limĩdat niñ'ã' bale 
piu' gikiɨỳ ljiàu bɨj̀ɨy ru' 'liɛdat gimjiau' 
ru' di'kiuã̀jãmbat ke kjuɨ ̃'̀.

•	 Giñjèun' riñ'jiɛ̃̀  xi'iùy kuandu limĩ 
nda kimbiay bɨj̀ɨy ndudat guikiu' biu' 
njiɛbat.

•	 Guikijuň biu'  tsyp programas 
kichiajaw  y ru' gasau'dat giñjèun' pɨk 
ta'uĩnan kuã̀jãdan y nkjuande gik'ĩ̀ 
mjàu ljiã̀u. 

•	 Jut ru' gasau'dat pɨk kuã̀jãdat 
xi'iùyat ndudat nɛ'ɛnat y l'ɨ'ts 
riñ'jiɛ̃̀  y lanũ̀ gajubat ke limĩ 
nda kam'us pɨk sau'dat. 


